EVROPSKI ZELENI DOGOVOR
U decembru 2019. godine, nova predsjednica Evropske komisije Ursula von der Leyen na Konferenciji UN-a o klimatskim promjenama (COP25) predstavila je Evropski zeleni dogovor (Green Deal) koji je odgovor na izazov o riješavanju problema o klimatskim promjena i okolišnih izazova. Evropski zeleni dogovor je nova strategija rasta koja ima za cilj transfomirati EU u prosperitetno društvo s modernom, ekonomičnom i konkurentnom ekonomijom u kojoj nema emisija stakleničkih plinova do 2050. godine. Glavni cilj je usmjeren na to da Evropa do 2050. godine postane klimatski neutralna, tj. da do 2030. godine emisija ugljika bude smanjena za 50 %. Dekarbonizacija energetskog sistema je presudna za postizanje klimatskih ciljeva. Mora se razviti sektor za energiju koji će se temeljiti na što većoj proizvodnji energije iz obnovljivih izvora. Za postizanje ciljeva važno je povećati vrijednost koja se posvećuje zaštiti i obnovi prirodnih resursa, poboljšanju ljudskog zdravlja i kvaliteta života. Zeleni dogovor će omogućiti koherentnost u postizanju ciljeva koristeći regulaciju i standardizacije, ulaganja i inovacije, međunarodnu saradnju. Ovim dogovorom će se potaknuti cirkularna ekonomija gdje će se posebno fokusirati na sektore koji ukljućuju velike resurse (tekstil, plastika, građevina). Aktivnost koja se nalazi na listi je novo zakonodavstvo, novi ciljevi i mjere za borbu protiv prekomjerne ambalaže i stvaranja otpada. Da bi se postigla klimatska neutralnost do 2050. godine, pored navedenih aktivnosti, potrebno je smanjiti emisiju plinova u saobraćaju za 90 % (cestovni, željeznički, zračni). Evropska komisija će tokom 2020. godine usvojiti strategiju za održivu i pametnu mobilnost, kako bi se povećala efikasnost transportnog sistema. Ukoliko se žele postići rezultati, potrebno je pojačati multimodalni transport. Što znači da je prioritet da se cestovi saobraćaj koji zauzima oko 75 % tereta, trebao zamijeniti željezničkim i vodenim saobraćajem. I to će zahtjevati mjere za bolje upravljanje i povećanje kapaciteta željeznica i unutrašnjih vodenih puteva.  
Što se tiće zračnog saobraćaja, pokrenut će se rad na usvajanju prijedloga o jedinstvenom evropskom nebu, jer će to pomoći da se postignu značajna smanjena emisija plinova. Automatizirana i povezana mobilnost igrat će veliku ulogu, zajedno sa pametnim sistemom upravljanja saobraćajem omogućenim digitalizacijom. Saobraćajni sistem i infrastruktura EU postat će prikladni za podršku novim uslugama mobilnosti koje mogu dovesti do smanjivanja zagušenja i zagađenja, posebno u urbani područjima. 
Akcenat se stavlja i na očuvanje i zaštitu ekosistema i biodiverzteta, kao i reviziju mjera za rješavanje zagađenja iz velikih industrijskih postrojenja. Da bi se postigao Evropski zeleni dogovor potrebno je veliko investiciono ulaganje. Evropska unija planira uložiti četvrtinu finansija ( 1 trilion eura) za borbu protiv klimatskih promjena i stvaranja ekološke ekonomije u narednih 10 godina. 

Poseban naglasak će biti stavljen na ulaganje u zelene tehnologije i inovacije kako bi se ostvarili ciljevi sporazuma. Zeleni sporazum ima i vanjske elemente. Europska unija želi biti predvodnica u ostvarivanju ciljeva održivog razvoja u svijetu, ali i želi da na njenom primjeru uče i druge države svijeta.

Kako bi se uvela u zakonodavstvo ambicija sporazuma Komisija će u roku od 100 dana predstaviti prvi 'Europski zakon o klimi'. Komisija će također predstaviti Strategiju biološke raznolikosti za 2030. godinu i novu Industrijsku strategiju i Akcijski plan za cirkularnu ekonomiju, te Strategiju od farme do stola za održivu poljoprivredu. 

Ispunjavanje ciljeva europskog Zelenog sporazuma zahtijevat će značajna ulaganje. Trenutne procjene troškova za postizanje klimatskih i energetskih ciljeva do 2030. godine iznose 260 milijardi eura dodatnih ulaganja što predstavlja oko 1,5 posto BDP-a u 2018. godini. Komisija će početkom 2020. godine predstaviti ulaganja. 

Svaka država članica bila je obavezna priložiti Nacionalni energetski plan u koji će Europska komisija imati uvid te na temelju kojega će se pronaći nedostaci za implementaciju smjernica novog Zelenog sporazuma. Do juna 2021. godine donijet će se zakonodavni prijedlog za prijelaz na čistu energiju, a sve države članice morat će ga uvrstiti u svoje Nacionalne energetske i klimatske planove do 2023. godine. U martu 2020. godine pokrenut će se i Europski klimatski pakt koji će poslužiti kao platforma za ljude kako bi podijelili svoje ideje usmjerene na akcijski plan klimatske neutralnosti do 2030. godine.

Za finansiranje mjera Zelenog sporazuma bit će pokrenut Pravedan prijelazni mehanizam. On neće biti samo budžet već će pomagati regijama da pronađu najbolje resurse za finansiranje prelaska na održivi razvoj, a posebno onim regijama koje se oslanjanju na industriju koja ovisi o ugljiku te onim građanima koji su najugroženiji.

U toku je rad na zelenoj agendi za zapadni Balkan. Još uvijek se ne može znati šta će tačno donijeti i koje će efekte imati na zemlje zapadnog Balkana, jer je još uvijek u procesu izrade. Ali neki od prijedloga koju su već postavljeni su ambiciozniji ciljevi u svim aspektima, smanjenje emisija i povećanje energetske efikasnosti i obnovljivih izvora. 
